
vne barque a 1'eau, le fieur du Pleffis me dit qu’e-
{tant a terre, c’eftoit [48] tout ce qu'il pouuoit faire
d’atteindre au haut d’vne glace auec la fourchette
d’vn moufquet qu’il tenoit en fa main. Tout cela ne
doit efpouuanter perfonne. Chacun dit icy, qu’il a
plus enduré de froid en France, qu’en Canada: le
Scorpion porte fon contrepoifon: dans les pais plus
fubiects aux maladies, il fe trouue plus de remedes:
Si le mal eft prefent, la medecine n'eft pas loing.

Le 3. de Decembre nous commencafmes a changer
de chauflure, & nous feruir de raquettes: quand ie
vins 2 mettre ces grands patins tout plats & mes
pieds, ie m’imaginois qu’a tous coups ie donnerois
du nez dans la neige: mais 1’experience m’a fait voir
que Dieu pouruoit commodement toutes les nations
des chofes qui leur font neceflaires: ie marche fort
librement auec ces raquettes; Pour les Sauuages, cela
ne les empefche [49] ny de fauter comme des daims,
ny de courir come des cerfs.

I1s font des fouliers de peaux d’El’an pour s'é feruir
fur ces raquettes. Ils n’ont pas I’inuention de durcir
ou tanner le cuir, auffi n’en ont ils que faire. L’efté
ils vont pieds nuds, 1'hyuer il faut que leurs fouliers
foyent d’vne peau maniable, autrement ils gafte-
royent leurs raquettes: ils les font larges, & fort
amples, pour les garnir de nippes ou de vieux hail-
lons contre le froid; fi nous auions quelques peaux
de France vn peu plus douces que les groffes am-
paignes de vache, cela nous feroit vn bien incom-
parable, notamment fur le renouueau, quand les
neges viennent a fe fondre fur le midy; car les fou-
liers des Sauuages boiuent I’eau comme vne efponge,
& ces peaux venues de France tiendroyét le pied fec.



